
“A.Qodiriyning “O’tkan kunlar”asarida realism metodi”

O’qituvchi: Rasulmuhammedova Dilfuza Zokirovna
                                       "O'TKAN KUNLAR"
"Moziyg'a qaytib ish ko'rish xayrlik, deydilar. Shunga ko'ra mavzu'ni moziydan, yaqin o'tkan kunlardan , tariximizning eng kirlik, qora kunlari bo'lg'an keyingi "xon zamonlari"dan belguladim."Abdulla Qodiriy (Julqunboy)
O'tkan kunlar... Xalqimizning o'tkan kunlari... Bu asarni sevib o'qimagan, asar asosida suratga olingan filmi ko'rib zavqlanmagan adabiyot shaydosi bo'lmasa kerak... "O'tkan kunlar" garchi muallif yozganidek, yangi zamon ro'monchilig'i bilan tanishish yo'lida kichkina bir tajriba, yana to'g'risi bir xavas bo'lsa-da, hali shu kunga qadar o'zbek adabiyotida unga yetadigan asar yaratilmadi...
Abdulla Qodiriy buyuk san'atkor, so'z ustasi, xalq qahramoni (dushmani emas!)! Qancha tazyiqlaru malomatlarga qaramay u o'z so'zini ayta olgan ulug' ijodkor. Uning nomini, asarlarini yo'q qilmoqchi, xalqimizdan uni begona qilmoqchi bo'ldilar. Hatto, biz bilgan mashhur shoiri zamonlar ham uning uchun o'tin qaladilar... Haqiqat baribir yuzaga chiqdi. Julqunboyning asarlari, uning nomi qalblarimizda abadiyga muhrlandi. U yozgan asarlar uyimizning va qalbimizning to'ridan joy oldi...
Ilm o'rganish - Allohdan qo'rqish, uni talab qilish - ibodat, izlash - jihod, bilmaganga o'rgatish - sadaqa, uni o'z ahliga o'rgatish - Allohga qurbatdir. Ilm - tanholikda hamroh, hilvatda - do'st, to'g'ri yo'l ko'rsatuvchi - dalil, begonlar oldida - eng sodiq do'st, Jannat yo'lining minorasidir.
Hazrati Umar ibn Hattob r.a.
"O'tkan kunlar" voqealari haqiqatda bo'lganmi? Qahramonlarning prototipi bormi?Albatta har bir asar haqiqatda bo'lgan voqealarga asoslanavermaydi. Badiiy asarda albattato'qima syujetlar mavjud bo'ladi. "O'tkan kunlar"ni ham to'liq haqiqat deb bo'lmaydi, unda ham to'qima syujetlar mavjud. Undagi tarixiy voqealar haqiqatdan ham bo'lganligini boshqa kitoblar ham tasdiqlaydi. 
Asosiy voqea - Otabek va Kumushbibining muhabbat qissasi haqida ham har xil mulohazalar bor. Ba'zi tadqiqotchilar ushbu qissaning to'qimaligini, haqiqatda Mrg'ilonda Kumushbibi degan judayam go'zal qiz bo'lganligini, lekin yosh bo'lib dunyodan o'tganini aytadilar. Ba'zi tadqiqodchilarning fikricha, haqiqatda shunday voqe'lik bo'lgan. Hatto hozirda Marg'ilonda Kumushbibi va Otabekning avlodlari borligini ta'kidlashadi. Muallif esa o'z asari so'nggida shunday deydi:
"Keyingi Marg'ilon borishimda yaqin o'rtoqlardan Yodgorbek tog'risni surishtirib bildim: Yodgorbek ushbu asrning o'n to'qquz va yigirmanchi ochliq yillari miyonasida vafot qilib undan ikki o'gul qolibdir. Og'ullaridan bittasi bu kunda Marg'ilonning mas'ul ishchilaridan bo'lib, ikkinchisi Farg'ona bosmachilari orasida ekan. Bu kunda nomu nishonsiz, o'luk-tirigi ma'lum emas, deydilar"
Abdulla Qodiriy ushbu asarni yozish davomida bir necha marta Marg'ilonga qatnagan ekanlar. Bobomning aytishlaricha, Qodiriy Marg'ilonning turli mahallalari, go'shalarini aylanib, odamlar bilan suhbatlashgan ekanlar. Bobomning otalari mahallaning katta imomi bo'lganliklari uchun ular bilan ham gaplashgan ekanlar. Abdulla Qodiriy o'zlarining xotiralarida ham bu haqda aytib o'tadilar. Ular har bir ko'rgan holatlari, odamlarning suhbatlari va hokazolardan asarda unumli foydalanganlar. Bir kuni Marg'ilon ko'chalarida yurib, birovning uyidan zig'ir yog'i hidini sezganlar va shu holatni ham asarga kiritdim, deydilar. 
Asardagi tarixiy shaxslar: Xudoyorxon, Musulmonqul, O'tabboy qushbegi, Normuhammad qushbegi haqiqatda bo'lgan. Muallif asarda otamning aytishlaricha, Normuhammad qushbegi Toshkent beklaridan eng tuzgi bo'lgan ekan, kabi mulohazalrni izoh qilib ham keltiradi. Otabek va Kumushbibi degan asarda berilgan taqdirdagi aniq shaxslar borligi haqida ma'lumotim yo'q. Balki nomlarni almashtirilgan bo'lishi ham mumkin. 
Habibullo Qodiriy otasi haqida eslar ekan bu asar haqida ham birqancha ma'lumotlar beradi. Uning aytishicha, Qodiriy har hafta do'stlari bilan gap o'ynasharkan (Toshkanda gap o'ynaymiz deyishadi, Marg'ilonda osh yeymiz deyishadi, o'tirish, mashvarat ma'nosida). Har hafta shu gapga Qodiriy "O'tkan kunlar"ning yangi boblarini olib borar va do'stlariga o'qib berarkanlar. Bir kuni Habibulla aka xonadonlarida gap majlisida asarning oxirgi qismini o'qib berganlarida hamma o'rtoqlari, o'zlariyam yig'lagan ekanlar. Shu voqeadan oldin bir kuni Qodiriy ko'zlarida yosh bilan uydan chiqolmay qolibdilar. Uydagilar hayron bo'lib nima bo'lganligini so'raganlarida, ular Kumushni o'ldirib qo'ydim deb kuyingan ekanlar. Judayam istamagandim, bosh qahramonni o'ldirishni, deb eslaydilar Abdulla Qodiriy.
Bu asar o'zbek kitobxonlariga judayam ma'qul tushgan edi. hatto siyohi qurimay turib, odamlar o'qigani olishardi bu kitobni. Mahallalarda ataylab, choyxonalarda, kutubxonalarda shu odamlar to'planib, shu kitobni o'qishgan ekan.
Ilm o'rganish - Allohdan qo'rqish, uni talab qilish - ibodat, izlash - jihod, bilmaganga o'rgatish - sadaqa, uni o'z ahliga o'rgatish - Allohga qurbatdir. Ilm - tanholikda hamroh, hilvatda - do'st, to'g'ri yo'l ko'rsatuvchi - dalil, begonlar oldida - eng sodiq do'st, Jannat yo'lining minorasidir.
Hazrati Umar ibn Hattob r.a.
Izzat Sulton yozadi:
"Men Qodiriydan: "O'tkan kunlar" romaningiz voqeiy asarmi, deb so'radim". "Yo'q, - dedilar u kishi, - romandagi besh-o'n foiz ayrim tarixiy voqealar, shaxslargina voqeiy. Qolganlari yozg'uvchining mahorati..."
Bu javob mening "O'tkan kunlar"ga bo'lgan e'tiqodimni juda susaytirdi. To'g'risi, shunday deb javob berganlari uchun xafa ham bo'ldim. Chunki o'sha choqqacha men "O'tkan kunlar"ni voqeiy asar deb yurardim..."
Habibullo Qodiriy:
Dadamning: 
- O'zbek oyim - bu Josiyat bibing, Oftob oyim xonim bibing, Kumush esa - Oykumush opang, - deb kulganlarini xotirlayman. 
Garchi Qodiriy bu so'zlarni kulib aytgan bo'lsalar ham o'ylab turib, bunga ishongiz keladi. Chunki Qodiriy ishora qilgan shaxslar nazarimda xuddi roman qahramonlariga o'xshar edi.
Josiyat bibim - dumbul, tabiatli, gapdon, bir uy xotinni o'z og'ziga qaratib o'tiruvchi, uncha-munchani pisand qilmovchi, omi bo'lsa ham donolikda hatto dadamdan o'zini yuqori tutuvchi, qiziq fe'lli ayol edi. Bibim hamma to'ylarga ham "kavshim ko'chada qolgan emas", deb boravermas, borsalar ham to'y albatta u kishining ra'iga qarab jo'nashtirilar edi. Bibim bug'doyrang, quralayko'z, cho'ziqa moyil kelishgan yuzli, baland, mutanosib qomatli edilar. U kishi, to'y, mehmonlarga borsalar, qorami, mo'kmi dakana ustidan, dika ro'mol o'rar, ko'zlariga surma qo'yar, egnilariga xonatlas ko'ylak, ustidan mursak, oyoqqa amirkon mahsi kavsh kiyar edilar. Movzin qomatlariga bu kiyimlar shunday yarashib tushardiki, chindan O'zbek oyimga aylanar edilar...
Xonim bibim - oyimning onasi, o'rta bo'y, chiroyli oq yuzli, yumshoqtabiat, mayin so'zli, mulohazali ayol edilar. Ular ba'zan biznikiga mehmon bo'lib kelsalar, uyimiz go'yo to'lib ketganday bo'lardi. Dadam bibini juda hurmat qilar, "oyi" deb atar edilar. 
Oykumush opam - qo'ng'iroqdek tovushli, aql-idrok, husnda haqiqatdan Kumushni eslatuvchi edi. 
Eshonguzar mahallamizda mulla Alijon ismli dadamning domlasi bo'lardi. Qodiriy bu kishini "ham ustoz, ham yetuk inson" deb nihoyatda hurmat qilardilar. Domlaning yaxshi xislati shundaki, u oqko'ngil, kibrsiz, ta'magir emas, sabr-qanoatli, kamtar, mutolaasi zo'r olim, der edilar otam. Domlaning ichki dunyosi ham nurga to'lgan kabi edi. Gapni o'ylab, bosiq, sodda, yoqimli so'zlardilar. Soz'alrida mantiqsiz ortiqcha iboralar mutlaqo bo'lmas, tinglovchi go'yo huzurlanar, yana-yana tinglasam der edi. Bunday otalar garchi ko'p uchrasa-da, negadir ayniqsa bu kishini Yusufbek hoji obraziga juda-juda o'xshataman.
Habibullo Qodiriyning "Otam haqida" kitobidan.
Ilm o'rganish - Allohdan qo'rqish, uni talab qilish - ibodat, izlash - jihod, bilmaganga o'rgatish - sadaqa, uni o'z ahliga o'rgatish - Allohga qurbatdir. Ilm - tanholikda hamroh, hilvatda - do'st, to'g'ri yo'l ko'rsatuvchi - dalil, begonlar oldida - eng sodiq do'st, Jannat yo'lining minorasidir.
Hazrati Umar ibn Hattob r.a.
Asar voqealari asosan ikki shaharda: Toshkent va Marg'ilonda bo'lib o'tadi. Ko'proq bilganim Marg'ilon shahri bo'lgani uchun shunga to'xtalaman. Asar Marg'ilondagi markaziy bozor yaqinidagi musofirlar saroyi tasviri bilan boshlanadi. Bu joy hozirda ham mavjud bo'lib, Marg'ilon shahrining markazidan Go'ravval tarafga ketishdadir. Kumushbibining mahallasi ham shu yerda. Otabek bilan Kumushni uchrashtirgan ariq hali ham bor. (Mana shu ariqqa teskari yo'nalishda ikki mahalla kezilsa, bizning xonadonga boriladi). Shu ko'chadan ozgina yuqoriga yurilsa asarda tasvirlangan jome' masjidi (Xonaqa masjidi) va poyabzal rastasiga chiqiladi. (Ilgari bu yerda juda katta hunarmandlar, kosiblar bozori bo'lgan, hozirda esa ulgurji savdo bozoriga aylangan). 
Garchi Marg'ilonning tarixiy darvozalari aslicha saqlanmagan bo'lsa-da, nomlari o'shaligicha qolgan: Toshloq, Qo'qon, Yormozor... 
"O'tkan kunlar"da Usta Olimning mahallasi "B..." mahalla deyiladi. Poyabzal rastasidan yuqori tomondagi bu mahalla menimcha Bahrin mahallasidir. Bu mahalla asarda aytilganidek, Marg'ilon shimoliy darvozasiga yaqindir. Hatto bu mahhalladan ancha uzoqda hozirda Usta Olim mahallasi mavjud. Mening ayamlar shu mahallada o'sishgan. Lekin buning asardagi Usta Alimga dahli bormi-yo'qligini aniq bilmayman. "O'tkan kunlar" da Usta Alimning yori Saodatning uyi "Ch..." mahallasida, otasi miltiqsoz bo'lgan deyiladi. Menimcha bu Childuxtaron mahallasi bo'lib (Bu mahhalada Uvaysiy tug'ilgan), Miltiqsoz mahallasi bilan yonma-yondir. Bu mahalla ham hunarmandlar rastasiga yaqindir. 
Asarda birnecha marta ta'kidlangan "Ho'ja Ma'oz" mozori hozirda ham mavjud. hali ham ko'hna chinorlar, qabrlar o'sha-o'sha. Aytishlaricha, bu yerga sahobalardan Mu'oz r.a. dafn etilgan ekanlar. Bu mozor ziyoratgoh joy bo'lib, Qodiriyning o'zlari ham bu mozorda tunab qolgan ekanlar. 
Ilm o'rganish - Allohdan qo'rqish, uni talab qilish - ibodat, izlash - jihod, bilmaganga o'rgatish - sadaqa, uni o'z ahliga o'rgatish - Allohga qurbatdir. Ilm - tanholikda hamroh, hilvatda - do'st, to'g'ri yo'l ko'rsatuvchi - dalil, begonlar oldida - eng sodiq do'st, Jannat yo'lining minorasidir.
Hazrati Umar ibn Hattob r.a.
Abdulla Qodiriy:
- Men marg'ilon ko'chalarida yurib, karvonsaroy, eski o'rda o'rinlarini belgiladim. Mirzakarim qutidor, Usta Alim, Homid, Sodiqlar uyini taxminladim va "Xo'ja Ma'oz"da bi kecha tunadim. 
"Xo'ja Ma'oz"da yolg'iz tunadim. Masjid ayvonifa uzoq o'tirdim. Hammayoq qorongi; odam degan gap yo'q... Bora-bora uyqu bosdi. Uxlab olmoqchi bo'ldim. Biroq yotib ko'z yuma olmadim. Chunki, tunovchilar keltirganmi, masjidda qandala ko'p ekan, chaqaverib bezor qildi. ovliga tushub yotay desam, turli hasharotlardan xavf qilardim... Nihoyat tobutxonaga kirib yotdim...
Hazrati Umar ibn Hattob r.a.
“Albatta Zaynabning ham ayol sifatida sevishga, qadr-qimmat topishga haqqi bor edi. Lekin, uning bitta katta aybi bor edi. Buni muallif ham ustalik bilan ta'riflagan. Unga biron taklif berilsa, masalan, to'yga borasanmi deyilsa, indamas, ota-onalari to'yga borib-kelishgandan keyin esa, nega meni olib ketmadinglar deya zorlanardi. Bu holatidan muallif uni "pismiq" deya ataydi”.
"Mohira oyim har bir hayitdan birar oylar ilgari eriga aytib bolalarig'a kiyimlik oldirar edi. Olding'an kiyimlik Xushro'yg'a yoqmasa, darrov yaramag'anini aytib darrov almashdirib berishka dadasini majbur etar va ko'nglidag'isini hosil qilib tinchir edi. Ammo Zaynab esa kelgan kiyimlikka qarshi boshda bir narsa demas, kiyimlik bichilib va tikilib ham arafa kunlari kelib yetkandan keyin hurpayib hech kim bilan so'zlashmay qo'yar edi. Mohira oyim qizining birarta ishdan norozilig'ini payqab, "Ming'aymas, pismiq o'lgur, tag'in nima jin urdi seni?" deb so'rag'anida, Zaynab qovoq-dudog'ini solib, bir og'iz ha javob bermas edi. Nihoyat ertaga hayit degan kuni Zaynabning hurpayishi yig'i bilan almashar va yig'i orasi maqsad ochilsa ham ko'pincha natijasiz qolar edi. Birar joyga mehmondorchiliq uchun boradirg'an bo'lsalar, Xushro'y hammadan ilgari e'lon etar edi: "Men ham boraman!" Albatta uni qoldirib ketish uchun hech kimda had yo'q. Ikkinchi vaqt: "Men bormayman!" Bu taqdirda uni bir qadam siljitilsin-chi! Ammo Zaynab onasi bilan yangasi hanifa bir joyga otlanadirg'an bo'lsalar, "boraman, bormayman", demas, ular ham yig'lamag'an bolag'a sut berilmas qabilida indashmasdan mehmondorchilikka ketar edilar. Kechqurun qaytib kelsalar, bir burchakda Zaynab yig'lab o'lturipti. 
- Nega yig'laysan?
- Nega meni birga olib ketmadingiz?...
"O'tkan kunlar"ning 3-bo'lim, 14-bobidan
Zaynabning yuqoridagi pismiqligi katta bo'lganda ham oz'garmagan edi. Otabek, unga oylab, yillar qaramay qo'yganda ham u hech nima demas, hatto yaqinlariga ham aytmagan edi. Lekin Kumushbibining kelishi bilan Zaynab ham g'imirlab qoladi, eriga nisbatan muhabbatini izhor etadi, go'yo Otabek "sensiz tura olmayman" degan deya, Kumushni ishontiradi. 
Kumushbibining zaharlanishi oldidan ham Zaynab yana o'sha eski holiga qaytadi. Oldingidek kundoshlik munosabatlarini unutadi. Lekin bir kuni u opasinikiga borib, dardini to'kib soladi. Xushro'ybibi esa uning "esini kirgizadi". Natijada juda ko'p insonlar baxtsizlik qa'riga g'arq bo'ladilar...
Ilm o'rganish - Allohdan qo'rqish, uni talab qilish - ibodat, izlash - jihod, bilmaganga o'rgatish - sadaqa, uni o'z ahliga o'rgatish - Allohga qurbatdir. Ilm - tanholikda hamroh, hilvatda - do'st, to'g'ri yo'l ko'rsatuvchi - dalil, begonlar oldida - eng sodiq do'st, Jannat yo'lining minorasidir.
Hazrati Umar ibn Hattob r.a.
- Nima uchun "O'tkan kunlar"dagi, shuningdek "Mehrobdan chayon"da ham, ko'p voqealar qish vaqtida soodir bo'lgan?
Masalan eng kulminatsion syujetlar: Kumushbibining o'limi, Otabekning Marg'ilonga birinchi kelishi, ularnig topishishi, to'ylari qish paytda bo'ladi. "Mehrobdan chayon"da ham Anvar bilan Ra'noning qochishlari va shu bilan bog'liq kulminatsiya ham qish paytida sodir bo'lgan.
Yoki muallif shu faslni sevarmikinlar?
Habibullo Qodiriy "Otam haqida" kitobida yozishicha, Abdullo Qodiriy asosan qish kunlarida ijod qilardilar. Chunki yoz paytlari ular bog' ishlari bilan ortmas, dam olishga, yozmoqchi bo'lgan asarlari joylarini o'rganishga borar edilar. Qish kelishi bilan esa shahrdagi uyga ko'chisharkan. Hamma tashvishlardan holi bo'lgandan so'ng Qodiriy asar yozishga kirishardilar.
Issiq sandalga oyoqlarini tiqib, yonlariga yozuv qurollarini sozlab, acchiqqina choyni damlanib otam ijod qiladilar, deb eslaydi adibning o'g'li.
Menimcha muallif o'zlari qishda ijod qilganlari uchun shu faslni alohida mehr bilan tasvirlagan bo'lsalar kerak. 
Undagi barcha voqealar meni ta'sirlantirgan. Ayniqsa, Usta Alim sevgisi fojeasi, unikiga o'xshash Kumushning o'limi...
Bechora Usta Alimning ha, Otabekning ham sevgilari sarob bilan tugadi...
Har gal "O'tkan kunlar"ni o'qir ekanman, Usta Alimning hikoyasiga kelganda ajib bir shavqu zavq meni qamrab oladi. Hikoyaning o'ta samimiyligi, usta Alim va Saodatning qiziq sevgi tarixlarini muallif juda ishonchli va aytish mumkinki, mehr bilan tasvirlagan. O'qiguvchi Usta Alim bilan o'zini do'stdek tasavvur qiladi. Uning hikoyasini yonida aytib berayotgandek, usta baxtidan suyunadi, chehrasi ochiladi. Butun vujudi quloqqa aylanib, hikoyani tinglaydi. Ba’zida esa o’zini Usta Alimning o’rniga qo’yadi. Unikidek buyuk muhabbat, â€œmanim uchun to’qib berolmaysizmi?â€� so’zi bilan boshlangan samimiy tuyg’ular o’ziga ham yor bo’lishini ich-ichidan istaydi.
Lekin har gal hikoyaning yakuniga kelganda uni davom ettirgim kelmaydi, Baxtning ketidan kelgan yovuz baxtsizlik hikoyasidan esankirab qolaman-u, shartta kitobni yopib qo’yaman. Bo’ldi, do’stimning hayoti kulga aylandi! Uxlay deyma-u, uyqum kelmaydi, o’zimni qayta-qayta Usta Alimning o’rniga qo’yaman. Bir balo qilib uxlab olganimdan keyin, Usta Alimni tushimda ham ko’raman, uning baxtidan yana quvonaman, sevinchim ichimga sig’maydi, qani uyg’onmasam... Lekin bir payt qorong’u zulmat ichidan bostirib kelgan baxtsizlik tushimni ham azaga aylantiradi... Usta Alimning u o’ldi?! degan so’zidan keyin... uyg’onib ketaman. Yana kitobni ochaman:
Saodatning oy-kuni yaqinlashdiâ€¦ yaqinlashdiâ€¦ lekin abadiy baxtsizlik kunlarim, manhus soatlarim ham yaqinlashdiâ€¦ Dunyog’a kelib ko’rgan birdan-bir quvonchimdan ayrilg’an edim. Hayotning hamma umrimga kifoya qilarliq mudhish zarbasini shodliq ichida qarshilag’an edim. Oylar bo’yuncha ko’z yoshimni yog’mur kabi to’kdim. Chunki menga bundan boshqa ovunchoq qolmag’an edi.� Habibullo Qodiriy Otam haqida� kitobida O’tkan kunlarni yakunlanib, bosilib chiqishi haqida xotirlaydi: (mazmuni)
Bir kuni otam o’zlarining ijodxonalarida yig’lab o’tirardilar. Bibim bilan shu xonaga kirdik. Keyin chiqib ketdim. Bibimdan otamga nima bo’ldi deb so’raganlarida, ular Otang jinni bo’lib qoldiâ� deb javob qilgandilar. Keyin balsam, bu paytda dadam O’tkan kunlarning so’nggi bobini yozayotgan ekanlar.
Dadamning yaqin do’stlaridan Akbarxo’ja amakining xotirlashicha, ular har hafta gap� yeyisharkan. Har yig’ilishda dadam yozgan O’tkan kunlarning boblarini peshma-pesh o’qib berarkanlar. Bir kuni otam kechroq kelibdilar. O’rtoqlari davomini eshitaylik deyishganda, avval norinni yeb olaylik, keyin yeyolmay qolasizlar, desalar ham ko’nishmabdi. Keyin oxirgi boblarni o’qib berganlarida, hammalari yum-yum yig’lashgan ekan. Norinni ham yemay, uylariga tarqalishgan ekan.
Abdulla Qodiriy shunday degan edilar: Yozganing agar o’zingni yig’latmasa-kuldirmasa, o’zgani hech yig’latmas-kuldirmas!�
O’tkan kunlar� chop etilishi bilan hali siyohi qurimasdan kitobxonlar ommasiga yetib borardi. Roman yangi bosilib chiqqach (10000 nusxa), do’konlarda ko’p turmay, tezda sotilib ketgan ekan.Hoji Yusufbek og'zidan;
(Iqtibos)"Ittifoqni ne el ekanini bilmagan, yolg'iz o'z manfaati shaxsiyasi yo'lida bir-birini yeb, ichkan mansabparast, dunyoparast va shuhratparast muttahamlar Turkiston tuprog'idan yo'qolmay turib, bizning odam bo'lishimizga aqlim yetmay qoldi.Biz shu holda ketadirgan, bir-birimizning tegimizga suv quyadirg'an bo'lsaq yaqindirki, o'rus istibdodi o'zining iflos oyog'i bilan Turkistonimizni bulg'atar va biz bo'lsaq o'z qo'limiz bilan kelgusi naslimizning bo'ynig'a o'rus bo'yindirig'ini kiydirgan bo'larmiz..."
O’z naslini o’z qo’li bilan kofir qo’liga tutqin qilib topsirguchi â€“ biz ko’r va aqlsiz otalarg’a xudoning la’nati albatta tushar, o’g’lim! Bobolarning muqaddas gavdasi madfun Turkistonimizni to’ng’uzxona qilishg’a hozirlang’an biz itlar yaratguchining qahriga albatta yo’liqarmiz! Temur Ko’ragon kabi dohiylarning, Mirzo Bobur kabi fotihlarning, Farobiy, Ulug’bek va Ali Sino kabi olimlarning o’sib-ungan va nash’u namo qilg’anlari bir o’lkani halokat chuqurig’a qarab sudrag’uchi albatta tangrining qahrig’a sazovardir, o’g’lim! Gunohsiz bechoralarni bo’g’izlab, bolalar yatimxonalarini vayron qilg’uchi zolimlar-qurtlar va kushlar, yerdan o’sib chiqg’an giyohlar qarg’ishig’a nishonadir, o’g’lim!...
(Abdulla Qodiriy, O’tkan Kunlar, Asr Oshgan Asarlar, Sharq Nashriyot-Matbaa Aksiyodorlik Kompaniyasi Bosh Tahririyati Toshkent, 2004, s.296)
Otabek tomonidan "Darhaqiqat, mozoristonda "hayya alal falah" xitobini kim ham eshitardi...?"

Yozg‘uchidan“Modomiki, biz yangi davrga oyoq qo‘ydik, bas, biz har bir yo‘sunda ham shu yangi davrning yangiliklari ketidan ergashamiz va shunga o‘xshash dostonchiliq, ro‘monchiliq va hikoyachiliqlarda ham yangarishg‘a, xalqimizni shu zamonning «Tohir-Zuhra»lari, «Chor darvesh»lari, «Farhod-Shirin» va «Bahromgo‘r»lari bilan tanishdirishka o‘zimizda majburiyat his etamiz.
Yozmoqqa niyatlanganim ushbu — «O‘tkan kunlar», yangi zamon ro‘monchilig‘i bilan tanishish yo‘lida kichkina bir tajriba, yana to‘g‘risi, bir havasdir. Ma’lumki, har bir ishning ham yangi — ibtidoiy davrida talay kamchilik-lar bilan maydong‘a chiqishi, ahllarining yetishmaklari ila sekin-sekin tuzalib, takomulga yuz tutishi tabiiy bir holdir. Mana shuning daldasida havasimda jasorat etdim, havaskorlik orqasida kechaturgan qusur va xatolardan cho‘chib turmadim.
Moziyg‘a qaytib ish ko‘rish xayrlik, deydilar. Shunga ko‘ra mavzu’ni moziydan, yaqin o‘tkan kunlardan, tari-ximizning eng kirlik, qora kunlari bo‘lg‘an keyingi «xon zamonlari»dan belguladim”. (Abdulla Qodiriy (Julqunboy)
“O‘TKAN KUNLAR”DA MILLIY RUH IFODASI
Bugungi sahifa uchun mavzuni o‘zbekona odob etib belgiladik. Milliyligimizning bir bo‘g‘ini sanalgan odob millatimiz xazinasi bo‘lgan “O‘tkan kunlar” romanida mahorat bilan aks ettirilgan. Fikrlarimizni hammamizga yaxshi tanish bo‘lgan lavhalar misolida bildirishga ahd qildik. 
Romanda Otabek timsoli orqali o‘zbekning qator yaxshi xislatlari ko‘rsatib berilgan. Shulardan biriga nazar tashlasak: Otabek Marg‘ilonda shu yerliklardan bir-ikki kishini mehmon qiladi. Xizmatkor Hasanali choy keltirgani turganda mehmonlardan biri bu cholning kimligini so‘raydi. 
“Otabek Rahmatning savoliga javob bermay, eshikka qaradi. Hasanalini hujradan uzoqlatib, so‘ngra javob berdi:
– Qulimiz”.

Otabekning Hasanalini “uzoqlatib”, so‘ngra javob berishida o‘zgalarga ( hatto qul bo‘lsa ham) hurmatning ajoyib ifodasini ko‘rishimiz mumkin. Odamni larzaga soladigan yana bir milliy holatga e’tibor qarataylik: Kumush zaharlanib o‘lim to‘shagida yotibdi. Qaynotasi Yusufbek hoji Kumushning bosh tomoniga kelib o‘tiradi.
“Hoji o‘z qo‘li bilan sochlarini tuzatib Kumushning … manglayini bosdi.
– Oyim…Oyim!.. – dedi Hoji. Kumush ko‘zini ochib besaranjom unga nazar tashladi va tanib… qo‘zg‘almoqchi bo‘ldi.
– Qo‘zg‘almang, oyim... qo‘zg‘almang!”
Qarangki, Kumush o‘zi bir ahvolda – zahar yutib, o‘lim to‘shagida jonsiz, majolsiz yotibdi. Shunda ham u qaynotasini tanib, xijolat chekib, odob yuzasidan qo‘zg‘almoqchi, o‘rnidan turmoqchi bo‘ladi. Shu kichik lavhada o‘zbeklarning shoh fazilatlaridan biri mohirona tasvir etilgan. 
“O‘tkan kunlar”dagi Yusufbek hojini oqil o‘zbek otalarining umumlashma timsoli desak, yanglishmagan bo‘lamiz. O‘ta kamtar, o‘ylovli bu inson so‘zlarni chertib-chertib qo‘llaydiki, undan o‘rnak olsa arziydi. Milliy romanimizdagi yana bir voqeani kuzatamiz: Marg‘ilonlik qarindoshlar Toshkentga, Otabeklarnikiga, tashrif buyurishadi. Yusufbek hoji bilan katta kelin – Kumush tanishishyapti.
“Kumush uyalib zo‘rg‘agina salom berdi va Yusufbek hojining yaqinig‘a kelib bo‘yin egdi. Hoji qo‘li bilan Kumushning yelkasiga qoqib suydi va Kumushning manglayig‘a tegizib olg‘an o‘z qo‘lini o‘pdi:
– Bizning Marg‘ilonda ham shunday kelinimiz bor ekan-ku, bilmay yurg‘an ekanmiz-da, deb tevaragiga qarab kulindi va qo‘lini duog‘a ochdi ”. 
Bir qarashda ushbu lavha o‘zbek otasining kelini bilan salomlashganidagi o‘ziga xoslik, salom-alikdan so‘ng qo‘llarning duoga ochilishi tasviridangina iboratdek tuyuladi. Lekin biz asosiy e’tiborni Yusufbek hojining gapiga qaratmoqchimiz:”Bizning Marg‘ilonda ham shunday kelinimiz bor ekan-ku, bilmay yurg‘an ekanmiz-da”. Mazkur gapda qo‘llangan birgina ham yuklamasi Yusufbek hojining qaynota sifatidagi jihatlarini to‘laqonli aks ettirib beradi. Xo‘sh, hoji nega ham so‘zini qo‘lladi? Qiyoslaymiz: 1. Bizning Marg‘ilonda shunday kelinimiz bor ekan-ku, bilmay yurg‘an ekanmiz-da. 2. Bizning Marg‘ilonda ham shunday kelinimiz bor ekan-ku, bilmay yurg‘an ekanmiz-da. Birinchi gapda marg‘ilonlik kelin ko‘klarga ko‘tarilyapti. Ikkinchisida esa, Marg‘ilonda ham shunday (Zaynabga o‘xshagan) kelin bor ekanligi ta’kidlanyapti. Bu bilan Yusufbek hoji har ikki keliniga nisbatan hurmatini oshkor ifodalaydi. Qolaversa, kutib oluvchilar orasida Zaynab ham bor edi. Qaynotaning so‘zi har ikki kelinga iliqlik ulashgani bor gap. 
Yana bir lavhaga diqqatingizni jalb qilamiz: Otabek Marg‘ilondan uylanib olgach, onasi O‘zbek oyimning ichida go‘yo inqilob ro‘y beradi. Uning tashabbusi bilan Otabekka boshqa bir qiz (Zaynab) topiladi va unashtiriladi. Endi buni Otabekka ma’lum qilish kerak. Otabek Toshkentga kelganida ota, ona va o‘g‘il uyda to‘planadilar. Hoji ming bir andisha bilan tilga kiradi: 
- O‘g‘lim, hali san eshitdingmi, yo‘qmi, haytovur, biz saning ustingdan bir ish qilib qo‘ydiq…
Bu o‘rinda Otabek sapchib turib ketishi yoki betgachoparlik qilishi ham mumkin edi. Lekin u oqil otaning tarbiyali o‘g‘li. U madaniy yo‘sinda qilingan murojaatga madaniy yo‘sinda javob qaytaradi. 
“Otabek, ma’lumki, ularning “qilib qo‘yg‘an yoki qilmoqchi bo‘lg‘an ishlarini” albatta bilar edi. Shundoq ham bo‘lsa bilmaganga solindi:
- Aqllik kishilarning o‘g‘ullari ustidan qilg‘an ishlari albatta noma’qul bo‘lmas, - dedi.”
Siz-u biz his qilib turganimizdan-da og‘irroq holatda ota va o‘g‘ilning bosiqlik va o‘zaro hurmat yo‘lini tutishgani har bir kishini to‘lqinlantiradi. 
“O‘tkan kunlar”da muallif “tariximizning eng kirlik, qora kunlari”ni ko‘rsatishga harakat qiladi. Biroq asar bilan tanishib chiqar ekanmiz, “eng kirlik, eng qora” zamonlarda ham o‘zbek xalqi o‘zining chin insoniy fazilatlarini yo‘qotmaganiga guvoh bo‘lamiz. Ha, biz ana shunday insonlarning – Yusufbek hojilar va Otabeklarning farzandlarimiz. Shunday ekan, buni unutishga, millat nomiga dog‘ tushirishga hech birimizning haqqimiz yo‘q!


BADIIY ASAR MAVZUSI VA G’OYASI
Mavzu badiiy asarda falsafiy, sotsial, axloqiy muammolarni qo’yish hamda yoritishga xizmat qilgan, shu asarning hayotiy asosini tashkil etgan voqea-hodisalar doirasi. “Adabiyotning mavzui butun tabiat, borliq dunyosi, insonning o’z ichki va tashqi dunyosida sezib anglaganlaridir. Bir tomchi suvdan denizgacha, bir uchqundan buyuk bir yomg’irgacha, kichkina bir yaproqdan buyuk o’rmonlargacha nima bor bo’lsa hammasi adib - yozg`uvchi uchun mavzu bo’larlik narsalardir”. (A. Fitrat). 
Demak, hayot va insonga taalluqli barcha hodisalar adabiyotning mavzusiga asosdir. Mavzu atamasi ikki xil manoda qo’llaniladi: 
1. Asarda aks ettirish uchun san’atkor tomonidan hayotdan saralab olingan voqea-hodisalar (voqelikninng asarda tasvirlangan bo’lagi). Masalan, o’zbek mehnatkashlarining chorizm va mahalliy burjiaziya zulmiga qarshi 1916- yilda isyon ko’tarishi milliy ozodlik harakati “Qutlug’ qon” romanining asosiy g’oyasidir. 
2. San’at asarida qo’yilgan va yoritilgan asosiy ijtimoiy muammolar. Masalan, “Qutlug’ qon” romanida o’zbek mehnatkashlarining konkret muhit ta’sirida o’z-o’zini anglashi va haq-huquqi, erki uchun zulmga qarshi bosh ko’tarishi masalasi yoritilgan. Bu masala romanning mavzusini tashkil etadi. 
Ayrim asarlarning nomlarida navzuning muammoli xarakteri ta`kidlanadi. Masalan, “Advokatlik osonmi?”, “Maysaraning ishi”, “Padarkush”, “Qutlug’ qon”, “Sarob”, “Davr mening taqdirimda” kabi asarlarning nomlari fikrimizni tasdiqlaydi. Ammo ko’pgina asarlarning nomlari (“Zaynab va Omon”, “Jontemir”, Mirzo Ulug’bek”) da mavzuning muammoli xarakteri u qadar ta’kidlanmasa-da, baribir ularda ham u yoki bu hayotiy muammmoning qo’yilishi va yoritilishi mutlaqo tabiiydir. Har bir san’at asarini hayotiy muammolarsiz tasavvur etish mumkin emas. 
Mavzu sujet orqali ochiladi, sujet mavzuni chuqur va konkret ochishga xizmat qiladi. Mavzuning yana bir ahamiyati shundaki, u asar qismlarini yaxlit bir butunlikka birlashtiradi. 
Mavzu, ba’zan, janrlar xarakterini belgilashga ham xizmat qiladi. Chunonchi, tarixiy roman, avtpobiografik roman, dediktiv roman, ilmiy-fantastik asar, tarixiy-biografik asar kabi. Adabiyot hayotning u yoki bu jihatini badiiy tarzda ifodalar ekan, uning ahamiyati, mohiyatini tushuntirib beradi va shu orqali tasvir ob’ekti ustidan o’z “hukmi”ni chiqarish maqsadini ko’zda tutadi. San’atning tasvir ob’ekti ustidan chiqargan “hukmi” uning g’oyasidir. G’oya asarda qo’yilgan va yoritilgan masalalarning mohiyatidan, xarakterlar talqinidan mantiqiy ravishda kelib chiqadigan xulosa. 
Badiiy asarning g’oyasi xuddi mavzudek asar mazmuniga chuqur singdirib yuborilgan bo’ladi. Chinakam badiiy asardagi har bir epizod, har bir obraz va hatto alohida detallar ham asosiy g’oyani ochishga xizmat qildiriladi. Shuning uchun ham asar g’oyasini to’la tushunish uchun unda tasvirlangan narsalar haqida chuqur mushohada qilib ko’rish, atroflicha tahlildan o’tkazish kerak. Masalan, Abdulla Oripovning “To’ti” she’riga diqqat qilaylik: 
Necha yilki, bulbul kalomi 
O’zgarmaydi, yaxlit hamisha,
Ammo sho’rlik to’tining holi 
O’zgalarga taqlid hamisha. 
Bulbul ona tilining ramziy ifodasi. To’ti esa o’zga tillarda sayraydigan, ona tilining boyligidan, shukuhidan bexabar, baxtiqaro kimsalarning ramziy timsoli. She’rdagi bosh g’oya ona tilidan ayrilgan yoki unga bee’tibor qaragan kimsalar to’ti ahvoliga tushib qoladi, tilni bilmaslik dilni bilmaslikdir. O’z ona tilidan bexabar kishilar o’zgalar kalomini tahlikada takrorlovchi sho’rlik to’tilarga aylanadi, ularni hech kim bulbul ovozidek intiqlik bilan tinglamaydi, anglamaydi, demoqchi shoir. 
Badiiy asarning g’oyaviy-tematik to’qimasi g’oyatda murakkabdir. Masalan, “Qutlug’ qon”dagi Yo’lchi obrazi orqali bir masala yoritilsa, Gulnor, Nuri, Mirzakarimboy, Tantiboyvachcha va Yormatlarning har biri orqali bir-biriga o’xshamagan butunlay boshqa-bishqa masalalar yoritiladi. Asarda bu masalalar va ulardan kelib chiqadigan xulosalar bosh mavzu va bosh g’oya atrofida uyg’unlashadi. Aks holda asarda yagona bir butunlik emas, tarqoqlik yuz beradiki, bu badiiylikka butunlay ziddir. 
Agar biz “O’tkan kunlar” romanida Abdulla Qodiriy “Tariximizning eng kirlik, qora kunlari”ni tasvirlagan, desak, unda asar o’z rangini, g’oyasi, ko’rinishini, latofatini, go’zalligini yo’qotadi. Muallif aytmoqchi bo’lgan fikrning yuzdan birini ham ayta olmagan va ularni obrazlardan ajratgan bo’lamiz. Holbuki, roman bo’rttirilgan, yorqin g’oyalar dunyosi, obrazli fikrlardir. U Otabek, Kumush, Zaynab, Mirzakarim Qutidor, Musulmonqul, Oftob Oyim, Xushro’y, Hasanali, Usta Olim kabi o’nlab obrazlar hayoti va taqdiri orqaligina o’tmish haqiqati” eng kirlik, eng qora kunlar” bo’lganligini to’liq his qilamiz va anglaymiz. Asardagi barcha mayda g’oyalar, barcha unsurlar bosh g’oya atrofida markazlashib, uni yorqin va to’laqonli ifodalashga xizmat qiladi. Asarning bosh g’oyasi Turkistonning Rossiya tomonidan istilo etilishi arafasida Qo’qon xonligidagi suyosiy, iqtisodiy va madaniy hayotdagi ahvol, bunday sharoitda mamlakat, millat taqdiri uchun qayg’uruvchi ilg’or kishilarning ham ijtimoiy, ham shaxsiy fojeali qismatga egaligini ko’rsatishdan iborat. Mavzu va g’oyaning birligi asarning yagona g’oyaviy-tematik asosini tashkil qiladi. Mavzu va g’oya birligi asosan, asarda qo’yilgan va yoritilgan markaziy muammoda o’zining yorqin ifodasini topadi. Markaziy muammo asar qismlarini bir-biriga bog’lovchi, asar to’qimasiga yaxlitlik, bir butunlik bag’ishlovchi asosiy kuchdir. Ayrim bir guruh asarlar g’oyavi-tematik jihatdan umumiy bir asosga ega bo’ladi. Masalan, Tolstoyning “Bolalik”, “O’smirlik”, “Yoshlik”, Oybekning “Qutlug’ qon”, “Ulug’ yo’l”, M.Ismoiliyning “Farg’ona tong otguncha”, Said Ahmadning “Ufq” kabi asarlari g’oyaviy jihatdan ham, mavzu doirasi jihatdan ham umumiy asosga ega. Bunday asarlar odatda ikkilik, uchlik, to’rtlik deb yuritiladi.
Xulosa qilib aytganda, mavzu va g`oya-san`t asarining qismlarini bir-biriga bog`lovchi, asarga yaxlitlik, hayotiylik, badiiylik bag`ishlovchi vositadir. Shuningdek, mavzu va g`oya san`at asariga emotsionallik ham bag`ishlaydi. Badiiy asar tahlilining, odatda, mavzu va g`oyadan boshlanishi ham bejiz emas. 
ASARNING BADIIY ASAR SYUJETI
Sujet ( fransuzcha - s u j e t predmet, mazmun ) - adabiy asarda tasvirlangan harakatning mazmunini ifodalovchi voqealar sistemasi, aniq voqealar tizmasida namoyon bo`ladigan harakatlar tarixidir. Bibixonim haqidagi afsonada “haqiqiy podshoh o`z fuqarolarining orzu umidlarini ro`yobga chiqaradi”, degan fikrni yetkarish uchun “hayotiy bir voqea” yaratiladi. Bibixonim Amir Temur safarda yurgan paytlarida Samarqand saltanatini boshqaradi, fuqarolar ahvolini bilish uchun erkakcha kiyinib, bozorlar, mozorlar, madrasalarni aylanadi. Uchta mullabachchalarning suhbatini tinglaydi va ularning orzularini ro`yobga chiqaradi. Bu ta`sirchan hikoyani kitobxon qalban va aqlan his etib, mushohada qilib, yozuvchi aytmoqchi bo`lgan fikrni go`yo o`zicha kashf etadi. Kitobxonni g`oyaning tug`ilishiga ishontirgan asardagi voqea syujetdir. Demak, syujetni bunyod etuvchi, uning ta`sirchanligini ta’minlovchi kuch - g`oya, shu syujet ichida harakat qiluvchi xarakterlarning o`zaro munosabatidir. 
Barcha badiiy asarlarning majburiy universal uchta unsuri bo`ladi: til, mavzu, syujet. Demak, syujetsiz badiiy asar bo`lmaydi. Odamlarning o`zaro aloqalari, ular o`rtasidagi qarama - qarshiliklar, simpatiya va antipatiyalar umuman kishilar o`rtasidagi munosabatlar u yoki bu xarakterning, tipning tarixiy rivojlanishi, tashkil topib borishi syujetdir.Demak, bundan shunday xulosa chiqadiki, qahramonlarning o`zaro murakkab munosabatlari asar syujetini tashkil etadi. Ayrim asarlarda ular turli davrlarda turli mualliflar tomonidan yaratilsa ham bir xil mavzu, bir xil qahramonlar taqdiri naql qilinadi. Buning yaqqol namunasini Sharqda yaratilgan “Xamsa” chilik (N.Ganjaviy, X.Dehlaviy, A.Jomiy, A.Navoiy) an`anasida ham ko`rish mumkin. Yoki turli xalqlarning eposlarida ota tanimagan o`g`li bilan kurashga tushishi syujetini uchratish mumkin; antik eposda Odissey Telegon bilan; olmonlarda Geldebrand Gadubrand bilan; eronlarda Rustam Suhrob bilan; o`zbeklarda Go`ro`g`li Avaz bilan olishadi. Ana shunday asarlardagi syujetlar sayyor syujetlar deb yuritiladi. Ammo sayyor syujetlar asosida yaratilgan har bir asar mustaqil asardir, unda kashf etilgan xarakterlar betakrordir; mualliflarning mushohada salohiyati, badiiy mahorati turlicha va har biri o`ziga xosdir. Badiiy asarda xarakterlarning mantig`idan voqealar mantig`i; voqealar mantig`idan xarakterlar mantig`i kelib chiqadi. Xarakter va voqealar o`rtasidagi uyg`unlik va hamkorlik shu darajada bo`lishi lozimki, voqea xarakterni yaqqol ko`rsatishga, xarakter o`z novbatida voqeaning mohiyatini tushunishga kalit bo`lishi lozim. 
Shu niqtai nazardan qaraganda, syujet xarakterlar mantig`ini namoyon qiladigan voqealar silsilasidir. A.Qodiriy.Otabekni irodali “xon qiziga loyiq yigit”, orzudagi o`g`il, sofdil va mard yigit, deb tasvirlashni ko`zlagani sabab roman syujeti voqealari shu xarakterdan kelib chuqib quriladi. Ikkinchidan, asarda davr sharoiti mantig`iga yozuvchi izchil ravishda amal qiladi. XIX asrning ikkinchi yarmida ro`y berishi mumkin bo`lgan voqealar (xon va beklarning amal uchun kurashlari, qipchoq va qorachoponlar o`rtasidagi qirg`in, xotin ustiga xotin olishlar, kundosh fojeasi) ni tipiklashtiradi. Shu sharoitda Otabekni to`1iq gavdalantirib ko`rsatadi. 
Badiiy asar suyujeti konfliktsiz yashay olmaydi, u syujetni harakatga keltiruvchi asosiy kuchdir. Konflikt (lotincha konfliktus - ixtilof, to`qnashuv) badiiy asarda ishtirok etuvchi shaxslar o`rtasidagi yuzma-yuz kurash yoki qahramonning o`z atrofini qurshab olgan muhit, o`z - o`zi bilan ruhiy to`qnashuvi, olishuvi. 
Odatda, konfliktning 3 xili uchraydi: 
1. Ruhiy konflikt - qahramonlar qalbidagi hissiyotlar, tushunchalar kurashi “O`tgan kunlar” romanida Otabek ikkinchi marta uylanish Kumushga nisbatan xiyonat ekanini tushunadi, axloqsizlik qilayotganini tan oladi, biroq ota -ona irodasiga bo`ysunib, bunga rozi bo`ladi. Ana shu jarayonda qalbida kechgan ichki kurash ruhiy konfliktni vujudga keltiradi. 
2. Ijtimoiy konflikt - asar qahramonlari bilan ular yashayotgan sharoit o`rtasidagi kurash. “O`tgan kunlar” romanida Yusufbek hoji va Otabeklarning maslakdoshlari bilan Musulmonqul, Azizbeklar o`xshash feodal tuzum hukmdorlari o`rtasudagi to`qnashuv - ijtimoiy konfliktga asos bo`ladi. 
3. Shaxsiy - intim konflikt - bir-biriga qarama-qarshi odamlar, guruhlar o`rtasidagi kurash. “O`tgan kunlar” romanida Otabek, Hasanali, Qutidor hamda Homid, Mutal, Sodiq, Jannat kampir o`rtalaridagi olishuv shaxsiy-intim konfliktni keltirib chiqaradi. 
Konfliktning bu uch turi hamma asarlarda uchraydi, ammo ruhiy konflikt yetakchi bo`lgan asarlar (“Sarob”- A.Qahhor; “Ulug`bek xazinasi” - O.Yoqubov) doimo adabiyotning sifat ko`rsatkichi bo`lib yorqin iz qoldiradi. 
Badiiy voqealar silsilasi muayyan bosqichlar bilan o`sib boradi. Yirik asarlarda syujetning ekspozitsiya, tugun, voqealar rivoji kulminatsiya, yechim deb nomlangan asosiy unsurlari, ba`zi asarlarda esa prolog va epilog deb nomlangan qo`shimcha unsurlari bo`ladi. Syujetning har bir unsuri asar to`qimasida o`ziga xos vazifani bajaradi. 
EKSPOZITSIYA (lotincha -tushuntirish) - syujetning kirish qismi, asar voqeasi bo`lib o`tadigan joy, qahramonlarning konfliktgacha bol`gan paytdagi qiyofasi, holatini namoyon etadigan vaziyat, shart -sharoit tasviri. Tugundan farqi shuki, u asar voqeasining keyingi rivojiga ta`sir etmaydi. 
TUGUN - badiiy asar syujetida konflikt va harakatning paydo bo`lishi, boshlanishiga sabab bo`ladigan voqea. Tugun harakatni belgilaydi, unga aniq yo`nalish beradi. 
Tugun badiiy asarning turli o`rinlarida kelishi mumkin. Chunonchi, ba`zi asarlar to`ppa-to`g`ri tugundan boshlanadi: “Qazisan, qartasan, axir, aslingga tortasan”, - deydi kampir omborni qulflayotib. - Endi jir bitdi-da! Bitta ko`ylak ikkita bo`ldi! Uvada, isliqi to`n, chilvir belbogning xumorisi tutgandir-da!” A.Qahhorning “Qo`shchinor chiroqlari” romani Zunnunxo`ja xotining Siddiqjonga qarata aytgan ana shu ta`na so`zlari bilan boshlanadi. Bu so`zlar Zunnunxojalar bilan Siddiqjonlar oilasi o`rtasida murosa qilib bo`lmaydigan ziddiyat borligidan dalolat beradi. Bu - roman syujetining tuguni. Boshqa bir guruh asarlarida esa tugun ekspozitsiyadan keyin keladi. (“Qutlug’ qon” romanida). 
Voqea rivoji- sujet tugunidan so’ng asarda voqeaning zo’rayib, kengayib, keskinlashib borishi. Voqea rivoji jarayonida qahramonlarning o’zaro munosabatlari- ziddiyatlari, kurashlari, simpatiya va antipatiyalari ko’rsatiladi, qahramonlarning xarakterlari shakllanadi, obrazlarning eng muhim xususiyatlari ochiladi. 
Kulminatsiya (lotincha culmen-cho’qqi) asardagi voqealar rivojining yuksak cho’qqisi. Kulminatsiyada asarda qo’yilgan masala g’oyatda keskin tus oladi, qahramon xarakteri yorqin ochiladi. Ko’p sujetli asarlarda kulminatsiya asarning birgina joyida bo’lmasdan har bir sujet liniyasining o’z kulminatsion cho’qqisi bo’ladi.
Yechim asarda tasvirlangan voqealarning rivojlanishi natijasida yuzaga kelgan qahramonlarning holati, ular o’rtasidagi kurashning xotimasidir. Badiiy asar sujetidagi konflekt tugundan boshlanib, asar kulminatsiyasida o’zining yuqori nuqtasiga yetadi va yechimda uzil- kesil hal bo`ladi. 
Prolog (yunoncha- so’z oldi) adabiy asardagi muqaddimaning bir ko’rinishi bo’lib, bunday muqaddima kitobxonni muallif niyati, asarda tasvirlanadigan voqelardan avvalgi voqelarning qisqacha mazmuni bilan tanishtiradi. 
Epilog (yunoncha -so’nggi so’z) badiiy asar oxirida qahramonlarning keyingi taqdirini so’zlab beruvchi xotima. Masalan, “O’tkan kunlar” romani nihoyasida “Yozg’uchidan” deb berilgan xotima- epilogdir.
[bookmark: _GoBack]Badiiy sujetning barcha unsurlarini har bir asardan qidiraverish shart emas. Chunki ba’zi asarlarda sujetning u yoki bu unsuri ishlatilmasligi ham mumkin. Ayrim asarlarda esa sujet unsurlarini bir -biridan ajratib bo’lmaydi. Umuman, sujet unsurlarining bir-biriga birikish tartibi turli asarlarda turlicha bo’ladi. 

